
Pasaiako gune historikoak babesteko egitasmoa aurrera doala eta, ekimen
honen garrantzia azpimarratu nahi nuke. Trintxerpetarrok zementu eta pertsonali-
taterik gabeko etxeen artean bizitzea zer den ederki asko ezagutzen dugu;
Mendiola aldera edota San Pedro ala Donibanera joateko dugun joera gure beha-
rren adirazle garbia da. Mendiak eta auzo zaharrek denon arreta pizten dute,
behar zaizkien zainketak merezi dituztelarik.

Tamalez, berandu da zenbait etxe eta eraikuntza babesteko. Gatzagako jauregi
zenaren oroimena, adibidez, Esnabide kalean dagoen armarrira mugatzen da egun.

Galera mota hau ez da gertatu eremu berrietan bakarrik. Badira ia berrogeita
hamar urte etxe ‘inportante’ bat falta dela Donibaneko San Juan kale erdian.
Arraskao-Pendén de Oro dugu etxe honen izena.

ARRASKAO-PENDON DE ORO ETXEA

Bi izen izateak adierazten digu, nolabait, etxe arrunta ez zela. Arraskao izenari
buruz, Elortegik ‘Arraska’ gehi ‘aho’ osatatuta dela dio; Pendén de Oro-k, aldiz,
Villaviciosatarrek irabazitako ikur bat gogoratzen omen digu, XVI. mendean famili
ospetsu honen eskuetan baitago gure etxea: Iturriozek, ‘Pasajes, resumen his-
térico’ liburuan, 1590. urtean Loja-ko borrokaldian (Granadan) heroia izendatua
izan zen Miguel de Villaviciosaren goitizena Pendén de Oro zela gaineratzen du.

Etxearen mugak sarritan aipatzen dira agirietan: alde batetik, Mariana de
Lalanak izan zituen etxeak —gero Gabriela de Ugarte eta bere oinordekoa Catalina
de Enbilen izan zirenak, eta, beranduago, Juan Abadenak bihurtu zirenak—;
Piedadeko plazatxoa, honekin izkina egiten duela, bestetik; parean, kalea gehi
‘Palacio’ eta ‘Cayare’ ala ‘Caia’ etxeak; atzekaldean, noski, kaiako ura.

XVII. mendean zehar Villaviciosatarrek eutsi zioten etxearen jabeagoari; halere,
honen bizitza oso bihurria bilakatu zen. 1659. urtean, Alonso de Villaviciosak
Catalina D'Altun irlandarrari alokatu zion etxe osoa; honetan, sotoa eta bi etxebi-
zitza daude. Urtebeteko alokairuaren truke, 60 erreal ordaindu behar zituen ema-
kume honek.

Bi urte beranduago, Magdalena de Garagarzak hartzen du alokairua, 10 urteta-
rako eta 15 errealeko errentan. Alonsok, etxea txukuntzeko behar ziren egurra
eta iltzeak jarri behar ditu; Garagarzak, gainera, Piedadera begiratzen duen hor-
man lehioa irekitzeko baimena lortzen du. Denda egokitu nahi du alde horretan,
eta Alonsok, berriro ere, behar den egurra eta karea ordaindu behar izango du.

XVIII. urtean, aldiz, jabeak ez dira pasaitarrak, oreretarrak baizik. Clara de
Zulaika dugu etxe honetako nagusia. Emakume hau, besteak beste, Oreretako
Torrekuaren jabea da. Ez du Arraskao bertan bizitzeko hartzen, bere negozioeta-
rako, beti erabat legalak ez direnak, erabiltzeko baizik. Berak eta bere oinordeko-
ek (Maria Jests de Larramendi bere alaba eta honen lehengusa Josefa de Makuso)
eskatzen dituzten diru-maileguak bermatzeko maiz erabiliko dute etxea.

Dena den, 1778. urtean, etxeko etxebizitzak alokatuta daude. Bizilagunak,
ordea, ez daude pozik bertako biztanleriarekin. Urte horretan, Juan de Labat jos-
tun frantziarra dugu hango gela batean. 9 urte emanak Donibanen, jantziak baino,
hara iristen ziren atzerritarrak mozkortzea nahiago omen zuen, zeharo horditzen
zituztenak, sena galdu arte, bere gozamenerako zirelarik. Frantziarrak, ingelesak,
olandarrak, afroamerikarrak zein ezkondutako ala ezkongabe ziren fama txarreko
emakumeek aurkitzen zuten ostatua Labat-enean; esate baterako, haurdun eta
bertan gordeta zuen gazte frantziar bat etxeratzen behartu zuten, neskaren guraso-
ek hala eskatuta.

Alkateak, Labat herritik kanporatzen saiatzen da behin baino gehiagotan; orain-
go honetan, La Martinica-tik zetorren ‘El vigilante' itsasontzi frantziarreko senda-
gilea hil zaio etxean, eskorbutuak jota, ohea guztiz ustelduta gelditu delarik. Gizon

hau, beharrezkoa zen osasun azterketa egin gabe lehorreratu zen, eta, gainera,
Labatek ez du inolako baimenik inori ostatua eman ahal izateko.

Donibanetarren bizitza ez omen zen gauregungoa bezain lasaia gero.

1785. urtean, Maria Jesis de Larramendirengandik etxea jaso zuten Lopeola
ahizpek, Arraskaoko bigarren etxebizitzan bizi zen José de Marifas-i saldu zioten
etxea. Labaten aurkako epaiketan, lekukotzat aurkeztu zuen alkateak Marinas
hau; bere hitzetan, Labaten zereginik nagusiena zera omen zen: “recibir gentes
estrangeras para utilizarse a medida de su placer ilicitamente de quanto
puede, reconociendo a los tales poco versados en el estilo del pais”. Atseden
haundia, beraz, Marifnasek hartuko zuena etxea 7.500 errealetan erostean.

Etxearen gorabeherak ez dira amaitzen, nahiz eta jabegoa famili honen eskue-
tan gelditu, gutxienez, XIX. mendearen lehenbiziko berrogei urteetan.

José de Marinas, eta bere anaia Esteban, hil eta gero, haren bigarren emaztea
zen Juana Rosa de Zamorategirentzat izan zen etxea. Sotoa, aldiz, José-ren alaba-
ri egokitu zitzaion, Agustina Marifias-i, hain zuzen ere. 1817. urtean honen gizo-
nak bost urte egin ditu itsasoan dirua bidali gabe; bitartean, Zamorategik bera eta
bere hiru semealabak helikatzen ditu; orduan, zorra kitatzeko, sotoaren jabegoa
pasatzen dio. Honen balioa, 3.437 errealetan finkatzen da. Halere, 1839. urtera
arte, benetako trukaketa ez da gauzatzen; Santiago Arizabalok emandako epaia-
ren arabera, Agustinak, Zamorategiren oinordekoa zen Concepcién Dubarni-ri,
saltzen dio. Garai honetan Arraskao-Pendén de Oro Piedadeko kalearen 58.
zenbakian kokatuta dago.

Tira. Hemen galdu diogu haria gure etxe honen historiari, Iturriozek 1946,
urtearen inguruan bota zutela eta Andrés Tuduriren etxeak Arraskaoren tokia
hartu duela esan arte.

GUNE HISTORIKOEN INGURUAN

Gure iragana ikertzea, arin-arin bada ere, emankorra dela begi bistan dago.
Honek, berriz, ezer gutxi ekar dezake, egun bizi garenok inguratzen gaituzten
ondasunez, edozein ondasunez, behar den moduan arduratzen ez bagara.

Bestalde, San Pedro eta Donibaneko udal barrutietan ez ezik, Antxon eta
Trintxerpen zaindu beharreko zenbait gune baditugula gogoratu nahi nizueke.
Horra hor Trintxerpeko baserriak (Araneder, Trintxer,... desagertuak izan arren,
oraindik lllunbe, Martimurio eta Larrabide daude), hauen inguruan dauden aztar-
nak (Martimurio eta Larrabide batzen dituen harrizko galtzara; Gatzaga-Salinas
jauregi zaharreko armarria), Gurutzeta edo Almirantearen fuerte eta galtzarak, ...
‘hirigintzakeriak' hain gogor astindu dituen barrutietan hau guztia babestea ezin-
bestekoa da.

Gustave Colin-en marrazki honetan, garai bateko “Arraskao-Pendon de Oro” ikus dezakegu, Villaciosatarren
jauregiaren aurrean, eta eskailerak alboan dituela.

Argazkian, aldiz, itsasontziko brankarekin lerrokatuta, etxe honen gauregungo ftxura.
Argazkia: Alfonso Zarranz, Trintxerpe.

